
	         № 01/2-1/15250-2022


	Նախագծով նախատեսվում է, որ ՀՀ պետական եկամուտների կոմիտեն «Հայաստան» Համահայկական Հիմնադրամի կողմից՝ «Հրաժարում՝ հօգուտ պետության» մաքսային ընթացակարգով ձևակերպված ապրանքները հանձնելու է ՀՀ կրթության, գիտության, մշակույթի և սպորտի նախարարությանը` հետագա տնօրինման նպատակով («Հեծանվային սպորտի օլիմպիական մանկապատանեկան մարզադպրոց» պետական ոչ առևտրային կազմակերպությանը նվիրատվություն կատարելու նպատակով):
Վերոգրյալի կապակցությամբ հայտնում ենք, որ Նախագծից տպավորություն է ստեղծվում, որ հեծանիվները սկզբանե նախատեսված են եղել հենց «Հեծանվային սպորտի զարգացման ասոցիացիա» ՀԿ-ին տրամադրելու նպատակով, իսկ նախագծով ապահովվում է դրանց՝ առանց մաքսային վճարների վճարման ներմուծումն ու փոխանցումը:
Հաշվի առնելով վերոգրյալը՝ հայտնում ենք, որ ներկայացված մոտեցմամբ, մեր կարծիքով, կիրառվում է հարկերից խուսափելու մեխանիզմ, ինչքան էլ, որ իրավական առումով, այն կարող է համարվել իրավաչափ (մաքսային օրենսդրությամբ նախատեսված է համապատասխան կարգավորումը), հետևաբար Նախագծի ընդունումը համարում ենք ոչ նպատակահարմար: Միաժամանակ, տեղեկացնում ենք, որ ՀՀ վարչապետի 2020 թվականի սեպտեմբերի 9-ի թիվ 02/16.4/42371-2020 հանձնարարականով ներկայացվել էր նույնաբովանդակ նախագիծ: Այդ նախագծի քննարկման ժամանակ ՀՀ ֆինանսների նախարարությունը դեմ է արտահայտվել դրանով ներկայացված մեխանիզմով հեծանիվների ներմուծման գործընթացին և շեշտել է, որ այն կարող է դառնալ իրավական պրակտիկա, որը տեղի է ունենում, այդ թվում՝ նաև Նախագծով: Բացի այդ, հարկ ենք համարում հայտնել, որ նմանատիպ նախաձեռնության վերաբերյալ 2021 թվականի մայիսի 4-ի ֆինանսատնտեսական նախարարական կոմիտեի նիստի արձանագրությամբ պետական կառավարման համակարգի մարմինների ղեկավարներին առաջարկվել է ընդունել ի գիտություն, որ պետք է ձեռնպահ մնալ պետական մարմիններին 3-րդ երկրներից ուղարկված ապրանքները (այդ թվում՝ շարժական գույքը) «Մաքսային կարգավորման մասին» օրենքով սահմանված՝ «Հրաժարում հօգուտ պետության» մաքսային ընթացակարգով ձևակերպելուց կամ նույն արձանագրության 12-րդ կետով ներկայացված որոշման նախագծի օրինակով՝ նշված մաքսային ընթացակարգով արդեն իսկ ձևակերպված ապրանքները (այդ թվում՝ շարժական գույքը) հետագայում համապատասխան կազմակերպությանը կամ ֆիզիկական անձանց ամրացնելուց կամ նվիրաբերելուց և ներմուծումը կազմակերպել ընդհանուր ընթացակարգով:
	Չի ընդունվել: Քանի որ նախագծով նախատեսված հեծանիվները հանդիսանում են նեղ մասնագիտական մարզագույք, իսկ նման մարզագույքը  օգտագործվում է «Հեծանվային սպորտի օլիմպիական մանկապատանեկան մարզադպրոց» ՊՈԱԿ-ի ուսումնամարզական գործընթացի կազմակերպման համար՝ ուստի նշված մարզագույքը նախատեսվում է հանձնել հենց այդ մարզադպրոցին:
Միաժամանակ նախագծի ընդունմամբ  նշված մարզադպրոցի նյութատեխնիկական բազան որոշակիորեն կհամալրվի ուսումնամարզական գործընթացի լիարժեք կազմակերպման համար անհրաժեշտ մարզագույքով՝ ոչ պետական միջոցների հաշվին:


	2. ՀՀ պետական եկամուտների կոմիտե

	№ 01/3-2/53751-2022


	 - Նախագծի 1-ին կետում «Հայաստանի Հանրապետությանը՝ Հրաժարում հօգուտ պետության թիվ 05100011/110722/0027965 մաքսային հայտարարագրով մաքսային ընթացակարգով հանձնված` 6.314.000 դրամ (15.400 ԱՄՆ դոլար)» բառերը առաջարկում ենք փոխարինել «Հայաստանի Հանրապետությանը՝ թիվ 05100011/110722/0027965 ապրանքային հայտարարագրով Հրաժարում հօգուտ պետության մաքսային ընթացակարգով հանձնված` 7.521.832 ՀՀ դրամ» բառերով։
	                   -Ընդունվել է:

	Միաժամանակ, նույն կետում նշված գույքի նկարագրություններն անհրաժեշտ է համապատասխանեցնել նշված հայտարարագրում հայտարարագրված նկարագրություններին:

	                   -Ընդունվել է:


	2. ՀՀ վարչապետի աշխատակազմ

	N 02/16.3/31413-2022


	1. Նախագծի նախաբանից անհրաժեշտ է բացառել ՀՀ Սահմանադրության 146-րդ հոդվածի 4-րդ մասի հիշատակումը, քանի որ այն վարչապետի 2021 թվականի նոյեմբերի 1-ի թիվ 02/10.3/37766-2021 հանձնարարականին կից տեղեկանքի համաձայն չի կարող դիտարկվել որպես իրավական ակտի ընդունման լիազորող նորմ: Նույն տրամաբանությամբ իրավաչափ չէ Սահմանադրության նաև 154-րդ հոդվածի 2-րդ մասին հղումը։ Նախագծի նախաբանից անհրաժեշտ է հանել նաև ՀՀ քաղաքացիական օրենսգրքի 594-րդ հոդվածի վերաբերյալ նշումը։
	                   -Ընդունվել է:

	2. Հաշվի առնելով «Մաքսային կարգավորման մասին» օրենքի 143-րդ հոդվածի 1-ին մասի 3-րդ կետը, 144-րդ հոդվածի 2-րդ մասը, 145-րդ հոդվածի 1-ին մասը և «Պետական ոչ առևտրային կազմակերպությունների մասին» օրենքի 4-րդ հոդվածի 1-ին մասը՝ առաջարկում ենք քննարկել նախագծի 1-ին կետով նախատեսված գույքը ՀՀ կառավարության որոշմամբ անհատույց սեփականության իրավուքով անմիջականորեն Հեծանվային սպորտի օլիմպիական մանկապատանեկան մարզադպրոց պետական ոչ առևտրային կազմակերպությանը հանձնելու (փոխանցելու) հարցը։
	                   -Ընդունվել է:

	  3. Միաժամանակ, առաջարկում ենք ևս մեկ անգամ քննարկել ֆինանսների նախարարության մտահոգությունները՝ նմանօրինակ որոշումների ընդունմամբ համապատասխան (առանց մաքսային վճարների վճարման ներմուծումն ու փոխանցումը) պրակտիկա ձևավորելու առումով։
	Ընդունվել է մասնակի: Քննարկման արդյունքում ևս մեկ անգամ հաստատվեց, որ հաշվի առնելով, որ նախագծով նախատեսված հեծանիվները հանդիսանում են նեղ մասնագիտական մարզագույք՝ նշված գույքը հանձնելով մարզադպրոցին մարզադպրոցի նյութատեխնիկական բազան որոշակիորեն կհամալրվի ուսումնամարզական գործընթացի լիարժեք կազմակերպման համար անհրաժեշտ մարզագույքով՝ ոչ պետական միջոցների հաշվին:



